
Inatsisartut suleriaasiat najoqqutaralu § 37 Naalakkersuisunut apeqquteqaat maanna 

nassiuppara: 

 

1. 

Misissuinerit misissueqqissaarnerillu qassit a) maannarpiaq ingerlanneqarpat, 

b) ukiuni 2015-imi 2016-imilu aallarnisarneqassappat c) 2011-imiit 

aallarnisarneqarsimappat naammassineqarlutillu, attaveqarnikkut 

ataqatigiissaarinerup (infrastrukturområdet)? Apeqqutigineqartut ilanngullugit 

suliniutit aalajangersimasut pineqarput kiisalu attaveqarnikkut 

ataqatigiissaarinikkullu tamakkiisumik isigalugu misissueqqissaarinerit. 

 

2.  

Misissuinerit misissueqqissaarnerillu ingerlanneqartut imaluunniit 

ingerlanneqartussat konto 87.11.19 ”Angallannermut ataatsimiititaliaq - 

misissueqqaarnerit (Transportkommissionen – forundersøgelser)” 

aningaasalersorneqarpat? Imaluunniit kontonit allanit 

aningaasalersorneqarpat? Taamassimappat, suut kontot. 

 

3. 

Apeqquteqaatip 1-ip ataani apeqqutigineqartut ataani inissinneqarsinnaasunik 

misissuinernik misissueqqissaarnernillu suliffeqarfiit ingerlatsisimappat 

imaluunniit ingerlatsippat qangalu suliakkiussut suliakkiissutigineqarpa? 

 

4. 

Suliassat suliariumannittussarsiuunneqarpat? Taamaassimanngippat 

tunngavilersuutit suliniutinut ataasiakkaanut 

suliariumannittussarsiuunneqaqqaaratik ingerlanneqartut 

nassuiaasersorneqarnissaat kissaatigineqassaaq.  

 

5. 

Nalunaarusiat misissueqqissaarinernillu nalunaarusiat tamanit 

pissarsiarineqarsinnaappat tamanullu saqqummiunneqarsimappat? 

Taamaassimangippat nassuiaateqarfigineqarnissaa kissaatigineqarpoq. 

 

6. 

Naalakkersuisut `nuna avannarliit mittarfeqarfik(nordatlantisk 

landingsbane)`oqariartuutip isumasiutaa nassuiaateqarfigisinnaavaat? 

Soqutigivara paasissallugu nuna avannarliit mittarfeqarfik mittarfeqarfinnut 

allanut sanilliullugu qanoq ittuussusiata nassuiarneqarnissaa.  

 

(Inatsisartunut ilaasortaq, Naaja H. Nathanielsen) 

 

Tunngavilersuut  

 

Nunap attaveqarnikkut ataqatigissarneqarnera ataatsimoorussaq Naalakkersuisut 

ukiamut piareersaatigalugu Inatsisartut isummersussasut nalunaaruteqarput. Suliassanut 

piareersaatitut kissaatigissavara saqqummiussat paasissutissallu amerlaqisut 2011imiit 

suliarineqarsimasut takussutissillugit allattorsimaffii paaserusukkakit.  

Angallannermut ataatsimiititaliaaq (Transportkommissionen) nalunaarusiani 2011imi 

tunniuppaa. Aningaasaqarnermut inatsisit 2012-2015imoortuni immikkoortinneqarput 25 

millioner kroner konto konto 87.11.19 (angallannermut ataatsimiititaliaq – 

misissueqqaarnerit) (transportkommissionen – forundersøgelser)ataani misissuinissanut 

assigiinngitsunut atugassiat. Aningaasaliissutilli suliniutinut aalajangersimasunut 

atugassiatut inissinneqarnerusimassapput, soqutiginassaarlu kontot allat atorlugit 

siunissami nunap attaveqarnikkut ataqatigissarneqarnissaani aalajangiinerit 

tunngavilersorneqarsimanersut soqutiginassaaq paasissallugu. Aammattaarlu 

paaserusunnarpoq suliassat pineartut suliariumannittussarsiuunneqarsimanersut suliallu 

naammassinerisa takussutissartai tamanit takusassiangortinneqarsimanersut. Sulianut 

attuumassuteqarmat pisortat aningaasaatai pineqarmata.  

 

Kissaatigissavara ullut suliffiusut qulit ingerlanerini akissuteqarfigineqarnissara.  

 


